
БУХОРОДА ГЕРМАН-ТУРК ЖОСУСЛИК ФАОЛИЯТИ 

Аннотация 

Ушбу мақолада Биринчи жаҳон уриши арафасида ва уруш йилларида Бухоро амирлигига турк тарғиботчилари билан 

бир қаторда герман жосусларининг кириб келиши, турк-герман эмиссарлари томонидан халқ орасида русларга қарши 

кайфиятни кучайтирувчи ташвиқотларнинг олиб борилганлиги, Усмонли турк махсус ташкилоти вакили бўлган Аҳмад 

Камол афанди фаолияти билан боғлиқ масалалар, шунингдек, герман-турк блогининг уруш бошланиш арафасидаги 

асосий мақсади ва назарияси архив материаллари ва тарихий адабиётлар ёрдамида таҳлил қилинган.  

Калит сўзлар: Биринчи жаҳон уруши, эмиссарлар, герман-турк блоки, Аҳмад Камол афанди, “Исломни ўрганиш 

жамияти”, “Немис-Осиё жамияти”, айғоқчилик. 

 

ГЕРМАНО-ТУРЕЦКИЙ ШПИОНАЖ В БУХАРЕ 

Аннотация 

В данной статье на основе исторической литературы и архивный источников проводится анализ накануне Первой 

мировой войны и в годы войны прибытие немецких шпионов в Бухарский эмирата. Также было изучено, что турецкими 

пропагандистами и турецко-германские эмиссары осуществляли антироссийскую пропаганду и основная цель и теория 

немецко-турецкого блога накануне войны 

Ключевые слова: Первая мировая война, эмиссары, германо-турецкий блок, Ахмад Кемаль эфенди, «Общество 

изучения ислама», «Германско-азиатское общество», шпионаж 

 

GERMAN-TURKISH ESPIONAGE IN BUKHARA 

Аnnotation 

In this article, based on historical literature and archival sources, an analysis is made on the eve of the First World War and 

during the war years, the arrival of German spies in the Emirate of Bukhara. It was also studied that Turkish propagandists and 

Turkish-German emissaries carried out anti-Russian propaganda and the main goal and theory of the German-Turkish blog on the 

eve of the war 

Key words: World War I, emissaries, German-Turkish bloc, Ahmad Kemal Efendi, Society for the Study of Islam, German-

Asiatic Society, espionage 

 

Кириш. XX аср бошларида Шарқ дунёсида 

миллий ўзликни англаш ва миллий истиқлол ғоялари 

кучайиб борди. Аммо, буюк давлатлар ўзларининг катта 

сиёсий ўйинларида мусулмонларнинг миллий озодлик 

туйғуларидан фойдаланишга уринганликлари тарихий 

ҳақиқатдир. Ўрта Осиё, умуман, Шарқ мусулмон дунёси 

учун Ислом тараққиётининг олий чўққиси, илғор ва 

тараққий этган давлати бу Усмонли турк империяси бўлиб 

ҳисобланган. Шу сабабли Ўрта Осиёнинг барча давлат 

раҳбарлари ва оддий мусулмон аҳолиси Усмонли турк 

султонларини мусулмонларнинг халифаси ва Оллоҳнинг 

ердаги сояси сифатида эъзоз қилганликлари тарихий 

манба ва адабиётларда ўз тасдиғини топган[1].  

Усмонли турк давлатининг Ўрта Осиё, хусусан, 

Бухоро амирлигида фаолиятининг XX аср бошларида 

кучайиши Туркияда 1907-1908 йилларда “Ёш турклар” 

инқилоб ғалаба қозонгандан кейин бошланиб кетди деб 

айтишга тўла асосларимиз етарли. Шарқ мамлакатларида 

антифеодал чиқишлар, ислоҳотчилик ва 

тараққийпарварлик ҳаракатларининг авж олиши, яширин 

ва ошкора тарзда оддий аҳоли ва маърифатли 

қатламларнинг Усмонли турк давлатига хайрихоҳликни 

ошиб боришга туртки бўлганлигини тарихий 

адабиётлардаги маълумотлар орқали билиб олиш мумкин 

[8]. 

Мавзуга оид адабиётларнинг таҳлили. Биринчи 

жаҳон уруши арафасида мусулмон аҳолининг, хусусан, 

Россия ва Англия қўл остидаги мусулмон аҳолининг 

Усмонли турк давлати умумий таъсири остида 

бирлаштиришни қўллаб-қувватлаган Германия ва 

Усмонли турк давлатларининг ўзаро яқинлашуви кучайди. 

Бухоро амирлиги ҳудудига Герман-Турк блоки 

вакилларининг кириб келиши йўналишлари Авғонистон, 

Эрон ва Хитой давлатлари ҳудудлари орқали эди. Шу 

сабабли Бухоро учун аввало биринчи жаҳон уруши 

даврида ушбу мамлакатга ҳудудий, диний-мазҳабий 

жиҳатдан энг яқини Афғонистонда Герман-Турк 

тарафдорларини кучайтириш талаб қилинишини барча 

империалистик давлатлар яхши англар эди[5]. 

Усмонли турк давлати мавжуд вазиятда Ўрта Осиё 

мусулмонларининг маънавий ва диний дунёқарашидан 

фойдаланиб қолишга ва ўзи аъзо бўлган ҳарбий блок 

давлатлари фойдасига янги фронт очишга ҳаракат қилган 

дейиш учун барча асослар мавжуд. Жумладан, уруш 

бошланиш арафасида, 1913 йилда тузилган “Мусулмонлар 

кенгаши” (Германия) ташкилотининг кўплаб вакиллари 

Ўрта Осиё, жумладан, Бухорода ҳам Герман-Турк фронти 

манфаатлари йўлдиа тарғибот ва ташвиқот ишларини 

йўлга қўйиш, Усмонли турк давлати бошчилигида барча 

мусулмонлар ва туркларни “муқаддас уруш” мисол 

тариқасида келтириб ўтадиган бўлсак, 1913 йилнинг 

охирларида биз юқорида таъкидлаб ўтган йўналишдаги 

тарғибот масалаларини йўлга қўйиш мақсадида, Усмон 

афанди, Саид Афанди, Бурхон афанди ва Хайфи 

O‘ZBEKISTON MILLIY 

UNIVERSITETI  

XABARLARI, 2022, [1/3]  

ISSN 2181-7324 

 

TARIX 

http://science.nuu.uz/uzmu.php 

Social sciences 

 

mailto:sh.shodiyeva_1991@mail.ru
http://science.nuu.uz/uzmu.php


O‘zMU xabarlari                        Вестник НУУз                           ACTA NUUz TARIX 1/3 2022 

 

  
   - 56 - 

 

  

афандилар Бухорога томон йўлга чиққанлари хусусидаги 

маълумотлар тарихий тадқиқотларда ўз аксини 

топганлигини кўриш мумкин[6].  

Биринчи жаҳон уруши арафасида Усмонли турк 

давлатининг Германия бошчилигидаги ҳарбий блок 

томонидан туриб урушга кириши аллақачон келишилган 

бўлиб, Усмонли турк давлати махсус хизматлари 

Туркистон ўлкаси, айниқса, Бухорога алоҳида эътибор 

билан қараганлар. Бухоро амирлигида Герман-Турк 

фронти учун тарғибот ишларини жонлантириш учун 1913 

йил Ўрта Осиёга савдогар қиёфасида Усмонли турк 

махсус ташкилоти вакили бўлган Аҳмад Камол афанди 

кириб келади. У Бухоро амирлиги ҳудудида Россия 

империяси учун кўрсатмага мувофиқ тартибда муаммолар 

туғдириши лозим эди. Биринчи жаҳон урушида Усмонли 

турк давлатининг енгилиши ва ушбу салтанатнинг 

парчаланиб кетиши, ушбу махсус вакилнинг ва унга 

ўхшаганларнинг ниятидан қайтишини ва ўз юртига қайтиб 

кетганлигини англатмаган [1]. Аҳмад Камол жаҳон 

урушидан бироз муддат ўтиб, Бухоро амирлиги ҳудудида 

Анвар Пошо томонидан туриб урушда иштирок этганлиги 

юқорида келтириб ўтган фикр-мулоҳазаларимизни 

тасдиқлашга хизмат қилади [1]. Юқорида келтирилган 

маълумотдан шундай хулоса қилиш мумкинки, Усмонли 

турк давлати ва Германия фойдаси учун биринчи жаҳон 

уруши арафасида ва уруш даврида келган сиёсатчилар, 

диверсион гуруҳ вакиллари, эмиссарларнинг барчаси ҳам 

ўз юртига қатиб кетмаган. улар ўзларининг маслакларига 

содиқ қолиб, дастлаб Россия империяси, кейинчалик 

унинг меросхўри бўлган Совет давлатига ҳам қарши 

жанговар ҳаракатларини тўхтатмаганлар.  

Тадқиқот методологияси. Биринчи жаҳон уруши 

яқинлашиб қолган бир даврда Бухоро амирлиги саройига 

Усмонли турк султони Абдулҳамид II нинг яқин одами 

асли Истанбуллик бўлган Абдулмажид шайх юборилади. 

Унинг тарихий тажрибасида қўпорувчилик ва диверсион 

жиноятлар талайгина бўлиб, тарихий тадқиқотлар асосида 

яратилган адабиётларда, унинг Андижонда 1898 йилдаги 

Дукчи Эшон қўзғолони (Мадали Эшон) қўзғолонининг 

ташкилотчиларидан бири эканлиги ва Бухоро амирлигида 

Биринчи жаҳон уруши арафасида ўз фаолиятини қайта 

йўлга қўйиш учун юборилган шахс сифатида 

баҳоланганлигига оид маълумотларни кўриш мумкин [6]. 

Бухоро амирлиги ҳудудига юборилган бу шахс ва 

унинг тарафдорлари тезда Бухоро амирлиги ва 

кейинчалик бутун Туркистон ўлкасида Россия 

империясига қарши миллий озодлик ва мусулмонларнинг 

ягона давлат бўлиб (Туркия қўл остида) қуролли кураш 

ташкил этилишига бош-қош бўлишлари мўлжалланганди. 

Амир узоқ иккиланиб тургач, Герман-Турк фронти учун 

Россия империяси билан урушга киришни рад этганлиги 

тарихий адабиётларда ўз аксини топганлигини кўришимиз 

мумкин[2]. 

Биринчи жаҳон уруши бошланиши арафасида 

Туркистон ўлкаси ва Бухоро амирлиги ҳудудига кириб 

келаётган Усмонли турк эмиссарлари ва уларнинг ким 

эканлигини аниқлашнинг имкони анча қийин бўлган. 

Чунки Бухоро амирлиги ҳудудидан бориб, Макка ва 

Мадина шаҳарларида бир неча йиллар давомида 

истиқомат қилувчилар ҳам Усмонли турк паспортларига 

эга бўлиб, уларнинг барчасини ҳам Усмонли турк давлати 

жосуслари деб аташ ноўрин бўлиб ҳисобланади. Ҳатто бу 

хусусда Бухоро амирлиги ҳудудидаги рус сиёсий 

айғоқчилиги тўплаган маълумотларда ҳам фикр-

мулоҳазалар келтириб ўтилган. Айғоқчиликнинг ўз 

бошлиқларига юборган махфий маълумотларида, кўплаб 

турк фуқаролари уруш бошланиши билан амирлик 

ҳудудини тарк этганликлари, Бухорода Усмонли турк 

фуқароларининг деярли йўқлиги, Бухороликларнинг узоқ 

вақт Макка ва Мадина шаҳарларида яшаб қайтганларини 

ҳам турк фуқароси сифатида кузатувга олинганлиги, 

уларни полиция бошиғи Г.Вельман одамлари ҳам 

кузатаётганлиги тарихий манбаларда қайд этиб 

ўтилганлигининг гувоҳи бўлиш мумкин [9]. 

Таҳлил ва натижалар. Германия билан Усмонли 

турк давлати ўртасидаги яширин келишувга кўра, 

бошланиши кутилаётган жаҳон уруши даврида Усмонли 

турк армияси Россия империяси ҳудудларига кириб 

бориши ва уларнинг ғолибона илгари силжишларини 

осонлаштириш учун олдиндан олиб борилган ташвиқот 

натижасида Россия империяси ҳудудидаги мусулмонлар 

томонидан тузилган диверсион гуруҳлар фронт орқасида 

турли топшириқларни бажариши, қўзғолонлар, 

тўполонлар, темир йўлларни зарур вақтда издан чиқариши 

каби вазифаларни бажариши лозим эди. Герман-Турк 

блогининг уруш бошланиш арафасидаги асосий назарияси 

ана шундан иборат бўлиб, Усмонли турк давлати 

томонига юборилган Германия мутахассиси Лиман фон 

Сандерс бу режа етарли даражада ишончли эмаслиги, у бу 

қадар кенг ҳудудларда етарлича уюшқоқлик ишларини 

олиб боришнинг имкони йўқлигини ўз хотираларида 

келтириб ўтганлигини кўришимиз мумкин [4]. 

Тарихий манбалар таҳлили шуни кўрсатадики, 

айғоқчилик манбалари обдон текширилиб, уларни таҳлил 

чиғириғидан ўтказгандан кейингина қуйи бўғиндаги 

вакилларга юборилган деб хулоса қилиш мумкин. Чунки 

1913 йилнинг 8 июл кунида келган хабарларнинг бир 

нечта эканлиги, уларнинг айнан Германия фойдаси учун 

(Усмонли турк давлати иштирокисиз) йўлланганлиги ана 

шундай хулосага келишга асос бўлиб хизмат қилади. 

Эҳтимол Усмонли турк давлатига Германия ва Австро-

Венгрия ишонмаган ёки Туркиянинг ўлкадаги нуфузини 

текширган бўлиши ҳам мумкин [10].  

Биринчи жаҳон уруши бошланиш арафасида 

Германия Усмонийлар империясини ўз томонига ағдариб 

олиш ва Кавказ, Ўрта Осиё, шунингдек, Ҳиндисон ва 

Хитойгача бўлган ҳудудларда Россия ва Англия 

давлатларига қарши фронтлар тузиш, миллий озодлик 

ҳаракатларини авж олдириш орқали уларни Ғарбдаги бир 

қисм қўшинларини Шарқда тутиб туриш режаси мавжуд 

эди. Аммо бу режани амалга ошириш қийинлиги сабабли, 

мусулмонларни қўллаб-қувватлашига эришиш мақсадида 

қатор ташкилот ва жамиятлар тузилади. Ана шулардан 

мисол тариқасида немисларнинг “Исломни ўрганиш 

жамияти” ва “Немис-Осиё жамияти” кабиларни келтириб 

ўтишимиз мумкин. Ушбу жамиятлар дастлаб Усмонли 

турк давлати ва ундан сўнг Россия ва Англия қўл остидаги 

мусулмонларни Германия томонидан туриб урушга 

киришишига эришиши лозим эди [3].  

Европа давлатлари барибир Усмонли турк давлати 

ва султон номи билан иш кўргандагина уларнинг 

режалари бир қадар кўзланган мақсадни бериши 

мумкинлигини яхши тушунганлар. “Туркистон 

тўплами”да бу хусусда маълумот келтирилиб, Ўрта 

Осиёнинг сунна йўналишида эътиқод қилувчи барча 

аҳолиси Турк султонини ҳурмат қилиши, Бухоро амири 

эса, ўзини Турк султони хизматкори деб ҳисоблаши, 

Бухорога тез-тез турк агентлари келиб туриши билан 

боғлиқ маълумотлар келтириб ўтилади [7].  

Хулоса ва таклифлар. Биринчи жаҳон уруши 

арафасида Ўрта Осиё, хусусан, Бухоро амирлигида Россия 

империяси ва мустамлака маъмурларига бўлган нафрат, 

миллий озодлик учун кураш ғоялари шаклланиб бормоқда 

эди. Айнан мана шу нуқтаи назарни кўзлаган Германия ва 

Усмонли турк давлати махсус хизматлари Бухоро 

амирлигидаги мусулмонлар ва мусулмонларнинг ўзаро 

биродар эканлиги ғоясини қурол қилиб, Бухоро 

амирлигини келажакда Россия империясига қарши уруш 

гирдобига тортишга ҳаракат қила бошлайдилар. Гарчи бу 

ҳаракат ўзини урушга қадар оқламаган бўлсада, биринчи 

жаҳон уруши даврида турк эмиссарларининг фаолияти 

кучайиб, маълум бир кутилган натижаларни берганлигини 

кўришимиз мумкин.  

